
Essas Vus era da buna luna, ussa ch’igl ei 
propi stad? Ella ei lu era arrivada tochen 
siado silla pezza. Ins gauda ils gis liungs 
ed ha gust da far ina tura ni da siglir 
ell’aua. Actualmein porscha «nossa» 
stad a Laax lu era bia interessant, diver-
tent e variont. Per tuts dat ei enzatgei, 
pils indigens, per habitonts secundars e 
per hosps ch’ein mo cuort temps cheu 
tier nus. Nezegiei las caschuns d’empren-
der ad enconuscher Laax d’in’autra vart. 
Essas Vus stai inagada sin ina alp da vac-
cas cun caschada? Quella da Nagens con-
tonscheis Vus cul bus dalla posta, a mo-
da ton comfortabla sco spectaculara. Na-
ven da leu entscheivan sendas da vian-
dar e trutgs en tuttas direcziuns. Vus sa-
veis era «mo» ir ell’ustria Stalla dall’Alp 
Nagens, per far ina pausa e guder la sur-
vesta e l’aria alpestra. E tgi che vegn 
strusch pli naven da quei liug, sa reservar 
ina dallas tendas dil glamping e pernottar 
si d’alp, circumdaus dallas stgellas dallas 
vaccas e dil suffel muntagnard. Quell’at-
mosfera savess envidar da reflectar dalla 
muntada dallas alps, e con impurtonta 
che la lavur dils purs ei, quels che tgiran 
e mantegnan las pastiras, e cunquei era il 
maletg tipic che nus havein da nossas 
muntognas. Sche Vus seigies lu activs ni 
sche Vus gaudies la stad, cun far bogn, 
cun viandar ni sil velo: Jeu giavischel a 
nus tuts ina biala stad, ina vitalisonta ed 
inspironta. 
 Vies Franz Gschwend, president communal

MARCAU DIL VITG
L’Uniun da commerci e mistregn Alpenare-
na envida sonda, ils 27 da fenadur, alla fie-
ra da stad cun rodund 60 stans da tuttas 
sorts. Specialitads da lunsch e dalla regi-
un, lavurs manilas, vivonda producida sez 
e bia auter carmala da mirar, fuffergnar e 

cumprar. Amiez quella truscha da fiera di-
verta il duo Pölla & Rocky cun musica hila-
rica. Las mercadontas ed ils mercadonts 
sco era l’Uniun da commerci e mistregn 
Alpenarena selegran da numerusas visita-
dras e visitaders.

Atmosfera da fiera amiez il vitg.

FIASTA NAZIUNALA  
ILS 1 D’UOST AL LAG GROND
Al Lag Grond entscheiva la fiasta allas 16.00 cul-
la gruppa da sunatibas Arcas. Cun musica e 
sault cuntinuescha ella culs «Mostland-Stür-
mer» ed il «DJ Pascy». Allas 20.00 vegnan ils 
dus presidents communals Franz Gschwend da 
Laax e Martin Hug da Flem a far in plaid per la 
fiasta naziunala. Allas 21.30 han ils pigns ca-
schun da separticipar al til da lampiuns entuorn 
il lag, lu cuntinuescha la tempra festiva cun in 
ulteriur punct culminont dil program, numna-
damein la show da LED «Neon-Dance» ella ten-
da. L’entrada ei libra e tochen las 24.00 han in e 
scadin caschun da sediverir cun musica e sault.

Bitte beachten Sie: Auch für den  
1. August gilt auf dem gesamten Ge-
meindegebiet Laax ein vollständiges 
Feuerwerksverbot. Erlaubt sind kleine 
Feuerwerkskörper wie Tischfeuerwerk, 
Wunderkerzen, bengalische Feuer und 
Vulkane. 

ABSOLUTES  
FEUERWERKSVERBOT 



CUL CABRIO AGL APÉRO

Sur gl’uclaun da Brins eis ei ruassei-
vel. Si leu ein las tegias da cuolm dad 

Imschlacht. Si leu s’entaupan vian-
donts e ciclists che vegnan e van a 

Tenna, sur il Tenner Chrüz, cun vesta 
el lontan, sur la Stussavgia e la Rui-
naulta. Quei suentermiezgi, cuort su-
enter las quater, dat ei empau veta en 
quella idilla. Duront che l’ustiera 
dall’ustrietta da cuolm semtga pigl 
apero ina platta da carn cun salsiz, pu-
olpa e caschiel, sedrova ina camiunet-
ta naven dil funs dil Rein, storta suen-
ter storta, siado encunter Imschlacht. 
Gl’auto da posta senza tetg, il cabrio, 
porta siadora ils passagiers, lezs sen-
tan ch’ei dat in’ura da deletg. Pertgei 
il bus dalla Ruinaulta fa si cheu ina 
pausa. Ins ha peda da far in viva cun 
vin alv dil Segneradi, da seschar sur-
vir in bien caffè ed in toc petta ni tuor-
ta fatga en casa. Tals muments san far 
bein a tgierp ed olma!

Infos/urari: rheinschlucht.ch

Era questa stad han ins baghegiau 
sill’Alp Nagens puspei il campadi da 
tendas pop-up dil TCS e numerus hosps 
incantai spetga in’experientscha spe-
ciala. Dils 21 da fenadur tochen ils 8 da 
settember ein las tendas el stil dils be-

duins semtgadas per vacanzas aventu-
rusas. Il vitg da glamping sin 2000 m s.m. 
ei unics; tras sia posiziun direct sper il lag 
d’accumulaziun, la vesta meravigliusa sils 
cuolms grischuns, las tendas endrizzadas 
comfortablamein, denter era pervia dalla 

vischinonza directa cull’alp da vaccas da 
Nagens. Da mintga vart pretenda quei ris-
guard e flexibladad. Aschia eis ei per ex-
empel cumandau naven dallas 22.00 ru-
aus el vitget da tendas. Pertgei il persunal 
d’alp ha giu bia lavur e drova il ruaus, gia 
allas 03.00 levan els puspei. Denton era il 
persunal d’alp pren risguard sils hosps 
dalla Bassa, per exempel sch’els enconu-
schan aunc buca las reglas ed il secunte-
ner correct cullas vaccas e la natira. L’Alp 
Nagens ei in exempel dalla relaziun pre-
ciusa denter turissem ed agricultura da 
muntogna.

Vitg da Lampings
Per turissem ed economia d’alp seporschan 
sill’Alp Nagens biaras caschuns da s’emp-
render d’enconuscher, pertgei ils dus 
«munds» cunfineschan leu in cun l’auter. Ils 
hosps dil vitg da glamping miran co il per-
sunal mulscha ni co ils pasturs mettan en 
stalla las vaccas. Ils turists ein impressiunai 
dalla luvrusadad e gl’inschign dil persunal 
d’alp. Els vesan il process da crear atgna 
valur, observan direct el liug co ins transfor-
ma pastg, sur ils animals, en vivonda pre-
ziusa e genuina. Il medem mument profite-
scha l’alp dall’infrastructura dallas 
pendicularas. Thomas Geiger, il responsa-
bel dil gestiunari TCS, explichescha: 
«Mintg’onn vegn il vitg da tendas baghegi-
aus e demontaus da niev, quei ei ina pres-
taziun logistica meisterila. Ei sepaga den-
ton. Aschia savein nus porscher a nos hosps 
las bellezias dalla natira, a moda unica, cun 

ALP NAGENS  
TURISSEM ED ALPEGIAZIUN 

EN BUNA CONVIVENZA

   

Agricultura da muntogna e turissem, da fatscha tier fatscha.

www.laax-gr.ch



NOVAS DA LAAX
Zweimonatliches Informationsbulletin mit Aktuellem aus Verwaltung und Vereinen

CALENDER

Sonda, 27 da fenadur 2024
Fiera dil vitg
Truscha da fiera cun divertiment musical 
ed ustria.
10.00 -17.00, Laax

Gievgia, 1 d’uost 2024
Fiasta naziunala al Lag Grond
Ustria cun musica e sault, til da lampiuns 
entuorn il lag e show da glischs LED.
16.00 – 24.00, Lag Grond

Sonda, 4 d’uost 2024
50 onns Fundaziun Pro Laax
La Fundaziun Pro Laax envida la popula-
ziun da Laax al solver da giubileum.
11.00 – 14.00, Lag Grond

Gievgia, 8 d’uost /29 d’uost 2024
Museum Laax – guidada dil vitg
Guidadas cun viseta dil museum
Allas 16.00. Liug da s’entupar: parcadi 
spel lag.

Venderdis, 16 e 30 d’uost / 
13 da settember 2024
Café nocturn el Museum Laax
Las localitads dil museum ein idealas per 
ina serasontga cumadeivla en in ambient 
historic. Il medem mument han ins ca-
schun da vegnir en contact cun auters 
hosps da Laax e cun indigens.
18.00 – 24.00, Museum Laax

Mesjamna, 21 d’uost 2024
Buorsa d’artechels d’affons digl atun
Cumprar e vender alla buorsa enconu-
schenta. Annunzias ed ulteriuras informa-
ziuns: www.dunnas-laax.ch/buorsa/

Venderdis, 23 d’uost 2024
Rimnada / referat «Nodas-casa, bandieras 
e uoppens»
18.00 rimnada dils uoppens
19.30 referat cun Uolf Candrian, Cularta

Sonda, 31 d’uost 2024
Artist Talk
Jules Spinatsch e Michael Hiltbrunner 
discuoran digl art
18.00, Cularta 

Gl’entir program da stad anflan ins online 
sut www.laax-gr.ch/aktuell/

tut il comfort sco aua caulda, current elect-
ric, letgs cumadeivels ni l’atgna tualetta 
schetga. Ed a tgi che vul, reservescha aunc 
in scalem pli exclusiv e grond, per els dat ei 
la suita da 65 m2». Quella ei equipada cun 
letg dubel, canape, sutga pulstrada e schi-
zun ina stanza da magliar. Al buffet «Tuk-
tuk» elegian ils hosps sez lur solver e san 
guder quel ell’atgna tenda ni ella commu-
nabla. Schizun ina sauna dat ei dapi il 2023 
el vitg da tendas si Nagens! «Nus essan adi-
na puspei empau loschs sche nus udin ils 
bials e buns resuns da nos hosps. Ussa spe-
rein nus ch’ei detti ina biala stad, pertgei 
era tier nus vegnan las reservaziuns il da-
vos mument ed ein cunzun dependentas 
dall’aura», declara Thomas Geiger. 

Alp Nagens 
Mintg’onn cargan ils purs da Laax rodund 
80 vaccas da latg e bunamein 40 vaccas-
mumma cun lur vadials sill’Alp Nagens. Ina 
gruppa engaschada da signun, zezen e dus 
pasters miran dalla muaglia e dil menaschi 
alpester. Els produceschan bien siat tonnas 
caschiel d’alp e 700 kilos pischada. Cun sias 
magnuccas da Nagens ha la signuna Anni-

ka Jyry gudignau 2023 ina medaglia d’aur 
alla premiaziun al Plantahof. Il persunal 
d’alp appreziescha quell’alp moderna e cun 
bien access. Malgrad quei ei la carga da la-
vur multifara e la prestaziun gronda. Il gi 
da lavur entscheiva la notg, entuorn las 
3.00, e quei siat gis ad jamna. Gl’emprem 
mulscha la squadra las vaccas. Il persunal 
d’alp enconuscha neginas dumengias e la 
responsabladad per la sanadad dils an-
imals e la qualitad dil latg ei ina pulita car-
ga. Cun lur lavur e prestaziun stat e croda 
pil pur il gudogn d’ina entira stad. Igl ei in 
propi in post da confidonza. Sch’ei schabe-
gian sbagls ein bia daners sin ballontscha 
pils purs. Quei che bia glieud sa buc: La 
qualitad d’in bien caschiel entscheiva gia 
culla lavur en stalla, co ins mulscha, co ins 
mira dalla schubradad, e quei tras l’entira 
cadeina da producziun. Igl ei decisiv sche la 
squadra «funcziunescha» communabla-
mein, pertgei tuts ein dependents in da 
l’auter. Malgrad quei squetsch dat ei per fu-
meglia d’alp strusch zatgei pli bi che da dir 
ad alp la stad. Ina idea da quei sentiment 
survegnan ils hosps dil glamping da Na-
gens. 

Sill’Alp Nagens passentan rodund 80 vaccas da latg e 40 vaccas-mumma cun vadials la stad.

Ensolver cun vesta magnifica. Tendas comfortablas.


